ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N529-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.	Անհրաժեշտությունը
Սույն որոշման նախագծի ընդունման անհրաժեշտությունը պայմանավորված է  Տեղ, Մեղրի և Կապան համայնքներում գտնվող, պետական սեփականություն հանդիսացող առողջության առաջնային պահպանման որոշ կենտրոնների (շինությունների) սպասարկման համար առանձնացված համապատասխանաբար 0.1087, 0.039, 0.0894, 0.1 և 0.02624 հեկտար  համայնքային սեփականություն հանդիսացող հողամասերի նվիրատվությունը Հայաստանի Հանրապետության անունից ընդունելու հետ:
2.	Ընթացիկ իրավիճակը և խնդիրները՝
ՀՀ Սյունիքի մարզի Տեղ համայնքի Տեղ գյուղում, Մեղրի համայնքի Լիճք և Լեհվազ գյուղերում, Կապան համայնքի Առաջաձոր և Շիկահող գյուղերում գտնվող պետական սեփականություն հանդիսացող առողջության առաջնային պահպանման կենտրոնների անշարժ գույքերը Սյունիքի մարզպետարանը հանձնման-ընդունման ակտով դեռևս չի փոխանցել Պետական գույքի կառավարման կոմիտեին, որովհետև (շինությունների) սպասարկման համար առանձնացված համապատասխանաբար 0.1087, 0.039, 0.0894, 0.1 և 0.02624 հեկտար հողամասերը փաստացի հանդիսանում են համայնքային սեփականություն: Արդյունքում պետական գույքերի հետագա տնօրինման, տիրապետման և օգտագործման գործառույթներն հնարավոր չէ իրականացնել ՀՀ գործող  օրենսդրությամբ:
ՀՀ Սյունիքի մարզի Տեղ համայնքի ավագանու 14.04.2022թ. N26-Ա, Մեղրի համայնքի ավագանու 24.02.2022թ. N10-Ա և Կապան համայնքի ավագանու 29.06.2022թ. N100-Ա որոշումներով պետական սեփականության անշարժ գույքերի սպասարկման համար առանձնացված համայնքային սեփականության հողամասերը նվիրվել են Հայաստանի Հանրապետությանը:
3.	Կարգավորման նպատակը և բնույթը
ՀՀ կառավարության որոշման նախագծի ընդունմամբ պետական սեփականության անշարժ գույքերի սպասարկման համար առանձնացված տարածքները ևս կհաշվառվի որպես պետական սեփականություն:  
4.   Նախագծի մշակման գործընթացում ներգրավված ինստիտուտները և անձիք
	ՀՀ Սյունիքի մարզպետարան
5. Ակնկալվող արդյունքը
Պետական սեփականության գույքը իր սպասարկման տարածքով ՀՀ օրենսդրությամբ սահմանված կարգով կտիրապետվի և կօգտագործվի պետության կողմից:
6.	 ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի  Հանրապետության  կառավարության 2012 թվականի ապրիլի 26-ի N529-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
7. ՀՀ կառավարության որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության  կառավարության 2012 թվականի ապրիլի 26-ի N529-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
8. Կապը ռազմավարական փաստաթղթերի հետ 
Նախագծի ընդունումը բխում է Հայաստանի Հանրապետության կառավարության (2021-2026թթ.) ծրագրի  6.7-րդ «Պետական գույքի արդյունավետ կառավարում» բաժնից, մասնավորապես բացահայտվելու և կանոնակարգվելու են պետական գույքի օգտագործումը կանոնակարգող իրավական ակտերի պահանջներից շեղումները, խախտումները:


